
Toi Puoro Kaupae 1 
Te Pūrongo Aromatawai ā-Waho 2025 
 

Te Marautanga o Aotearoa Toi Puoro 92091 

Te Rā Aromatawai  29 o Oketopa, 2025 

Te Momo Aromatawai He Kete Manarua 

Ngā/Te Paerewa Paetae 92091 

 

Te Wāhanga 1: He Tirohanga Whānui 
I aromatawaingia i tā te ākonga mārama ki ngā āhuatanga o ngā huānga toi puoro i roto i 

tētahi tauira puoro, me tana whakahāngai, whakaahua mai hoki i ētahi huānga nō roto mai i 

tētahi mahinga toi motuhake/whakaaturanga motuhake rānei nā te ākonga anō i waihanga.  

Te Wāhanga 2: He kōrero mō te Paerewa 
92091 Te whakamahi i ngā āhuatanga toi puoro kia puta ai he mahinga toi  

I tautohua te ākonga ngā huānga toi puoro ki tētahi tauira puoro nāna anō i kōwhiri, ka mutu i 

waihanga/tito tauira puoro hoki te ākonga, me te whakamārama mai i ngā huānga puoro o 

roto.  

Ka neke atu i te 150 kupu te roa o te whakautu ā-tuhi, i nui ake i te whā huānga toi i 

whakamahia i te titonga. Ka neke atu i te 150 kupu te roa o te whakaamārama o ngā huānga 

puoro mō te wāhanga tuarua rānei, ka neke atu rānei i te rua meneti te roa mō te kiriata.  

Pūrongo Paerewa Paetae: 

Te Tirohanga: 

I mārama pai ki ngā tohutohu o te aromatawai, heoi ko te tino ruku hohonu ki ngā whakautu te 

rerekētanga o te eke ki ngā taumata o paerangi.  

Ko ngā Ākonga i eke ki te Kairangi i te paerewa paetae nei:  

• i āta whakaraupapa, i auaha hoki te whakatakoto mai o ngā whakaaro, ā, i matapakihia 

katoa ēnei kia tika ai te whakaatu i tana māramatanga ki ngā huānga toi puoro.  

• i mārama te kite i tana hononga ki te horopaki i roto hoki o tana ake titonga, me te 

kōunga hoki o te tū. 

Ko ngā Ākonga i eke ki te Kaiaka i te paerewa paetae nei:  

• i whānui te hononga ki ngā huānga toi puoro nō roto mai i te tauira i tīpakohia.  

• i whakamāramahia, i whakaatu māramatanga hoki ki ngā huānga toi me tōna hāngai ki 

te horopaki i titonga mahi. I māia rawa hoki te tū. 

Ko ngā Ākonga i eke ki te Paetae i te paerewa paetae nei:  

• i whakatakoto mai i ētahi whakaaro, me tōna pai nei ki te whakahāngai ki te horopaki.  

• i pai ngā titonga mahi i waihangatia. 

Ko ngā Ākonga Kāore i whiwhi i te paerewa paetae nei:   

• kāore he hāngaitanga ki ngā huānga puoro.  

• kāre rānei i ea ngā wāhanga e rua o te tūmahi. 

 

 

 

 


